
Nd. 336. Nefndarálit
um frv. til laga um heimild handa skipulagsnefnd atvinnumála til þess að krefj- 
ast skýrslna o. fl.

Frá minni hl. allsherjarnefndar.

í 1. gr. þessa frv. er hinni svokölluðu „skipulagsnefnd“ gefin heimild til 
þess „að heimta skýrslur munnlegar eða bréflegar, bæði af embættismönnuin og 
einstökum mönnum, stjórnendum félaga og stofnana, um þau atriði, sem hún 
telur þörf á í starfi sínu“ . Til þess að gera sér grein fyrir réttmæti eða nauðsyn 
þessa ákvæðis, verður að athuga, hverskonar nefnd þessi svokallaða „skipulags- 
nefnd“  er, livert er tilefni hennar og upphaf og hver er tilgangur hennar.

1 kosningaávarpi Alþýðuflokksins fyrir síðustu kosningar, hinni svokölluðu 
1 ára áætlun, sem að loknum kosningum varð stefnu- og starfsskrá núverandi 
hæstv. ríkisstjórnar, segir svo:

„Stofnuð sé ráðgefandi nefnd sérfróðra manna, þingi og stjórn til aðstoðar, 
er geri nákvæmar áætlanir um allar opinberar framkvæmdir á tímabilinu og 
stjórni vísindalegum rannsóknuin til undirbúnings þeim og geri jafnframt til- 
lögur um, hvernig komið verði fastri stjórn og skipulagi á allan þjóðarbúskap- 
inn, jafnt opinberar framkvæmdir og fyrirtæki sem atvinnurekstur einstaklinga, 
svo að þau verði sem hagkvæmast rekin og aukin með hagsmuni almennings 
fyrir augum (Planökonomi) “ .



I skipunarbréfi nefndarinnar, dags. 29. ágúst siðastl., er henni fengið þetta 
verkefni:

„A ð liafa með höndum rannsókn á fjármálum rikis og þjóðar og á hvers- 
konar atvinnurekstri í landinu, framkvælndum og framleiðslu, svo og á sölu 
og dreifingu afurða innan lands og utan og verzlun með aðfluttar vörur. Rann- 
sókn þessi skal jafnt ná til framkvæmda og atvinnureksturs ríkis og bæja sem 
einstakra manna og félagsfyrirtækja“ .

Þá er nefndinni falið að koma með tillögur og áætlanir um aukinn atvinnu- 
rekstur, framkvæmdir og framleiðslu í landinu. 1 tillögunum beri að leggja á- 
lierzlu á, að efldur verði sá atvinnurekstur, sem fyrir er og rekinn er á heilbrigð- 
um grundvelli. Loks er nefndinni fyrirskipað að hafa það markmið fyrir augum 
i öllum tillögum sinum, „að útrýma atvinnuleysinu og afleiðingum kreppunnar, 
svo að nýtt fjör  megi færast i alla atvinnuvegi þjóðarinnar og kaupgeta hinna 
vinnandi stétta aukist“ .

Margt af þessum fyrirmælum og boðorðum nefndarinnar er aðeins almennt 
orðagjálfur. Annað er að mestu leyti þess efnis, að allir stjórnmálaflokkar gætu 
tekið undir. Hver gæti t. d. haft á móti því, að sérfræðingar framkvæmi vísinda- 
legar rannsóknir á opinberum framkvæmdum og geri tillögur um fasta stjórn 
og skipulag á þjóðarbúskapnum ? Eða að rannsökuð séu fjármál þjóðarinnar og 
atvinnurekstur, í þeim tilgangi að efla þann heilbrigða atvinnurekstur, sem fyrir 
er, og færa nýtt fjö r  i atvinnulifið, svo að hagur þeirra, sem atvinnuna stunda, 
megi batna? Vissulega geta allir verið sammála um þetta.

Hefði nú þetta verið hinn raunverulegi og sanni tilgangur hæstv. rikisstjórn- 
ar, hefði hún að sjálfsögðu valið menn í nefndina eingöngu út frá sjónarmiði 
sérþekkingar og hæfileika til að leysa hið mikla og viðtæka starf hennar. En þetta 
hefir ekki verið gert. í  nefndina hefir einvörðungu verið valið frá pólitísku sjón- 
armiði og þeir menn skipaðir í nefndina, meðal annara, sem allra harðvítuglegast 
og ofsafengnast hafa barizt í stjórnmálabaráttu undanfarinna ára, og er hér átt 
við háttv. 2. þm. Reykv. (HV) og háttv. þm. S.-Þ. (JJ). Verður þó a. m. k. 
um þann siðartalda eigi sagt, að hann hafi neina sérfræði til brunns að bera i 
atvinnumálum þjóðarinnar. Og nefndin er algerlega einlit pólitískt, þar sem hana 
skipa 3 Alþýðuflokksmenn og 2 framsóknarmenn, sem vitað er um að standa 
lengst til vinstri í flokki sínum. Enginn andstæðingur hæstv. rikisstjórnar hefir 
þótt hafa þá þekkingu á atvinnumálunum, að hann væri hæfur til þessara starfa, 
og má slíkt einkennilegt heita, þar sem vitað er, að einmitt i þeirra hópi eru flestir 
þeir menn, er mest hafa látið til sín taka í atvinnulifi þjóðarinnar bæði til lands 
og sjávar, mestu hafa áhætt, inest hafa reynt og mestu afrekað.

Svo einlitt val og ofstækisfullt er vissulega óviturlegt. Það vekur þegar i stað 
tortryggni og andúð þess meiri hluta þjóðarinnar, sem er i andstöðu við hæstv. 
rikisstjórn. Ef stefnt hefði verið að alþjóðarheill, er val nefndarmannanna full- 
komlega óverjandi. Þvi að á slikum erfiðleikatímum og nú blasa við þjóð vorri 
á öllum sviðum, þar sem ný vandræði steðja svo að segja daglega að atvinnulífi 
þjóðarinnar og framleiðslu, var það vissulega skylda hverrar stjórnar, er ein- 
hverja viðleitni vill sýna til að vera ríkisstjórn og hefja sig úr viðjum klíku- 
skapar og flokksofstækis, að kalla til samstarfs alla þá þekkingarríkustu og sér-



fróðustu krafta, sem völ er á í okkar fáliðaða þjóðfélagi. En þetta var ekki gert, 
enda þótt það kostaði riftun á kosningaloíorðinu 11111 vísindalega rannsók hinna 
sérfróðu. Flokksmarkið var sett á nefndina.

Nú mætti ætla, að þetta væri gert’ af vangá. Svo er þó eigi. Umræður hér á 
háttv. Aþingi um þetta mál, svo og skrif dagblaðs þess hæstv. ráðherra, sem 
nefndina hefir skipað og á að taka við tillögum hennar, sýna það glögglega, að 
hér hefir hæstv. atvinnumálaráðherra vitandi vits og beinínis í ákveðnum flokks- 
legum tilgangi valið þessa menn, og einmitt þessa menn. Skal 1111 þessum tilgangi 
lýst.

Við 1. umr. þessa máls í liv. neðri deild kvaðst hæstv. atvinnumálaráðherra 
eigi hafa talið kleift að skipa sjálfstæðismenn í nefndina, vegna þess, eins og hann 
komst að orði, „að Sjálfstæðisflokkurinn liefir til þessa haldið þvi fram, að at- 
vinnurek&tur allur og viðskipti eigi að vera í höndum einstaklinga.“  Ennfremur 
sagði hæstv. ráðherra: „Ég get lýst því yfir sem minni skoðun, að nefndin eigi 
ekki ýkjamikinn kost þess að gera verulegar breytingar til bóta, án þess að ganga 
lengra eða skemmra inn á þær leiðir, sem samflokksmenn hv. þm. kalla venju- 
lega þjóðnýtingu. Mér er engin launung á þessu.“

Það verður nú eigi sagt, að ráðherrann sé myrkur í máli. Sjálfstæðismenn 
eru ófærir til starfa í nefndinni, af þvi að þeir halda fram einstaklingsrekstri, 
og breytingar til bóta eru eigi hugsanlegar nema með þjóðnýtingu.

Alþýðublaðið, málgagn hæstv. atvinnumálaráðherra, er, eins og að venju 
lætur, ennþá opinskárra. Þar segir í forystugrein 27. okt. þ. á.: „Með skipun 
nefndarinnar var viðurkennt í fvrsta sinni, að þjóðarbúið bæri að skipuleggja, 
það er að haga svo öllu atvinnulifi, að það sé miðað við þarfir þjóðarinnar. Með 
þessu ráði er stefnt að þjóðnýtingu atvinnuveganna“  o. s: frv. Ennfremur: 
„Skiptir í þessu sambandi minna máli, hvort framleiðslutækin eru talin eign 
þjóðfélagsins, kaupstaða, sveitarfélaga eða félaga verkamanna.“ Loks segir 
blaðið, út af ummælum liæstv. atvinnumálaráðherra liér i hv. deild 11111 hugsan- 
lega þátttöku Sjálfstæðisflokksins i nefndinni: „Flokkurinn, sem hefir það á sinni 
stefnuskrá að gera sem flesta, helzt alla, að sjálfstæðum atvinnurekendum og 
að fjarlægja öll afskipti þess opinbera frá rekstri þeirra, kemur og biður að lofa 
sér að vera með í því að undirbúa þjóðnýtingu atvinnuveganna.“

Það þarf því ekki frekar vitnanna við. Og hæstv. atvinnumálaráðherra og 
málgagn hæstv. ríkisstjórnar eru bæði fullskýr og fullgild vitni í þessu máli. 
Tilgangur nefndarinnar er því að leggja i rústir atvinnurekstur einstaklinganna 
og taka upp svokallaða þjóðnýtingu. Það er, með öðrum orðum, verið að undir- 
búa upptöku sócíalismans á íslandi.

Rannsóknarheimild þeirri, sem felst í þessu frumvarpi, er svo ætlað að vera 
nefndinni hjálp til þess að ná fvrrgreindu inarkmiði. Af þessum ástæðum mót- 
mælum við eindregið frv. og leggjum til, að það verði fellt.

Alþingi, 5. nóv. 1934.

Thor Thors, Garðar Þorsteinsson.
frsm.


